Supliches – 6a Domënia de Pasca Aaaa
De dla Uma
Signur Gejú Crist, i sintiun tres indô danü che t’es ví danter nos;
insciö podunse crëie, speré, chirí y odëi ince le bun y le bel tl monn,
Te to Spirit, che te nes as impormetü, orunse perié:
Al'invocaziun „Signur, fá che le monn te conësces“ respognunse:  
dal amur che nes tëgn adöm.
1. Por la Dlijia, a chëra ch’al ti mancia datrai l’entusiasm y la ligrëza di pröms cristians. 
Dëidesse, da se dé un al ater coraje y motivaziun te nosc impëgn por le rëgn de Dî. (chît) Signur, fá che le monn te conësces -  dal amur che nes tëgn adöm. 
2. Por chi che stënta da crëie.
Dëidesse da baié de nosta fede y dásse ite les dërtes parores da ti cunté ai atri 
dla fede y dla speranza ch'i un te nos y che nes dá la forza da vire (chît) 
Signur, fá che le monn te conësces -  dal amur che nes tëgn adöm. 
3. I te periun y te rengraziun en chësc De dla Uma de dötes les umes che dá inant tüa vita 
sides cun les creatöres ch'ares mët al monn y ince cun to amur ch'ares dá inant. (chît)
Signur, fá che le monn te conësces -  dal amur che nes tëgn adöm.
4. I periun en chësc De dla Uma do la pesc tles families y te döt le monn.
Scínchesse a düc n cör matern ch'i s'incuntunse cun confidënza y nia cun desfidënza 
y ch'i odunse y aprijunse le bun y le bel ti atri. (chît) 
Signur, fá che le monn te conësces -  dal amur che nes tëgn adöm. 
5. I periun che les umes de döt le monn ais le pan da vigni dé da tëne sön mësa.
Dëida i governanc da porté inant, ince cun nosc contribut, 
proiec a bëgn dla püra jënt y de sconanza dla natöra. (chît) 
Signur, fá che le monn te conësces -  dal amur che nes tëgn adöm.
6. I periun por les umes che á messü lascé chësc monn massa adora. 
Implësc fora l'incherscimun y süa mancianza cun to amur. (chît) 
Signur, fá che le monn te conësces -  dal amur che nes tëgn adöm.
Signur Gejú Crist, famëi de tüa Dlijia,
tl bato sunse renasciüs a vita nöia y i sun deventá fis de Dî.
Láscesse operé te chësc monn sciöche fis dla speranza y dl lominus.
Do chësc te periunse tla fede y tla forza de to Spirit Sant cun dötes les umes 
che prëia por sües families. Amen.
ACLAMAZIUNS - KYRIE
Signur Gejú Crist, tö nes mënes le Spirit dla fede 
che tö es ressorí y che t'es amesa nos  


Kyrie eleison /  Signur, pieté.
Signur Gejú Crist, tö nes mënes le Spirit dla speranza 
che to tru nes condüj dal Pere 



Christe eleison / Crist, pieté.
Signur Gejú Crist, tö nes mënes le Spirit dl amur, 
che nes trasformëia y nes condüj ala perfeziun pro Idî
Kyrie eleison /  Signur, pieté.
